
KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-ĦATRIET PUBBLIĊI 


LAQGĦA NRU 15


L-Erbgħa, 9 ta’ Settembru 2020

Il‑Kumitat Permanenti dwar il-Ħatriet Pubbliċi ltaqa’ fil‑binja tal‑Parlament, il‑Belt Valletta, fid-9.40 am.

L‑Onor. Anthony Agius Decelis, President tal-Kumitat, ippresieda.


PREŻENTI

Il-Membri tal-Kumitat li kienu preżenti għal-laqgħa kienu l-Onor. Karol Aquilina, l-Onor. Carmelo Mifsud Bonnici, l-Onor. Joe Mizzi u l-Onor. Clyde Puli. 


MINUTI

Il-Minuti tal-Laqgħa Nru 14, li saret fl-10 ta’ Awwissu 2020, ġew ikkonfermati.


SMIGĦ FIR-RIGWARD TAN-NOMINA TA’ DR JOSEPH PIROTTA GĦALL-ĦATRA TA’ AMBAXXATUR TA’ MALTA MHUX RESIDENTI GĦALL-QATAR 

Il-President tal-Kumitat informa lil Dr Joseph Pirotta li d-domandi u t-tweġibiet tiegħu ser jiġu ppubblikati ai termini tal-artikolu 38(2) tal-Att dwar l-Amministrazzjoni Pubblika.

Dr Joseph Pirotta ta ħarsa ġenerali dwar l-esperjenza tiegħu fid-diversi Ambaxxati li huwa serva fihom matul il-karriera diplomatika twila tiegħu. Huwa tkellem dwar is-sitwazzjoni politika fil-Qatar, ir-relazzjonijiet tal-Qatar mad-diversi pajjiżi fir-reġjun u lil hinn minnu u l-isfidi li l-pajjiż qed jiffaċċja.

Huwa qal li l-Qatar qed jibda jiddiversifika l-ekonomija tiegħu u semma kif Malta tista’ tibda tesplora possibilitajiet ta’ investiment fil-setturi tal-edukazzjoni u t-turiżmu, fost oqsma oħra.

Dr Pirotta ppropona li titwaqqaf Kummissjoni Mħallta bejn Malta u l-Qatar li tiltaqa’ kull sentejn sabiex jiġu segwiti l-iżviluppi fil-qasam tal-kummerċ li jkunu qed iseħħu fil-pajjiż.
[bookmark: _Hlk47077476]Wara li ġiet konkluża d-diskussjoni, il-Kumitat qabel li għandu jagħti parir favur il-ħatra ta’ Dr Joseph Pirotta bħala Ambaxxatur ta’ Malta mhux Residenti għall-Qatar skont kif provdut fis-subartikolu 38(5) fit-Tielet Taqsima tal-Ħames Skeda tal-Att dwar l-Amministrazzjoni Pubblika, u li skont l-istess provvediment, flimkien mal-parir imsemmi, kellhom ukoll jintbagħtu l-Minuti tal-laqgħa tal-Kumitat lill-Ministru għall-Affarijiet Barranin u Ewropej.


Fl-10.08 am id-diskussjoni kienet konkluża u l-Kumitat ġie aġġornat.








							PAULINE ABELA
							SKRIVANA TAL-KUMITAT

